
ஶ்ரீக³ணேஶாய நம:॥
த³த⁴ந்நைரந்தர்யாத³பி மலிநசர்யாம் ஸபதி³ யத்

ஸபர்யாம் பஶ்யந்ஸந் விஶது ஸுரபுர்யாம் நரபஶு: ।
ப⁴டாந்வர்யாந் வீர்யாஸமஹரத³ஸூர்யாந் ஸமிதி யா

ஜக³த்³து⁴ர்யா காலீ மம மநஸி குர்யாந்நிவஸதிம் ॥ 1॥
லஸந்நாஸாமுக்தா நிஜசரணப⁴க்தாவநவிதௌ⁴

ஸமுத்³யுக்தா ரக்தாம்பு³ருஹத்³ரு’க³லக்தாத⁴ரபுடா ।
அபி வ்யக்தாऽவ்யக்தாயமநியமஸக்தாஶயஶயா

ஜக³த்³து⁴ர்யா காலீ மம மநஸி குர்யாந்நிவஸதிம் ॥ 2॥
ரணத்ஸந்மஞ்ஜீரா க²லத³மநதீ⁴ராऽதிருசிர-
ஸ்பு²ரத்³வித்³யுச்சீரா ஸுஜநஜ²ஷநீராயிததநு: ।

விராஜத்கோடீரா விமலதரஹீரா ப⁴ரணப்⁴ரு’த்
ஜக³த்³து⁴ர்யா காலீ மம மநஸி குர்யாந்நிவஸதிம் ॥ 3॥

வஸாநா கௌஶேயம் கமலநயநா சந்த்³ரவத³நா
த³தா⁴நா காருண்யம் விபுலஜக⁴நா குந்த³ரத³நா ।

புநாநா பாபாத்³யா ஸபதி³ விது⁴நாநா ப⁴வப⁴யம்
ஜக³த்³து⁴ர்யா காலீ மம மநஸி குர்யாந்நிவஸதிம் ॥ 4॥

ரதூ⁴த்தம்ஸப்ரேக்ஷாரணரணிகயா மேருஶிக²ராத்
ஸமாகா³த்³யா ராகா³ஜ்ஜ²டிதி யமுநாகா³தி⁴பமஸௌ ।

நகா³தீ³ஶப்ரேஷ்டா² நக³பதிஸுதா நிர்ஜரநுதா
ஜக³த்³து⁴ர்யா காலீ மம மநஸி குர்யாந்நிவஸதிம் ॥ 5॥

விலஸந்நவரத்நமாலிகா குடிலஶ்யாமலகுந்தலாலிகா ।
நவகுங்குமப⁴வ்யபா⁴லிகாऽவது ஸா மாம் ஸுக²க்ரு’த்³தி⁴ காலிகா ॥ 6॥
யமுநாசலத்³த³முநா து:³க²த³வஸ்ய தே³ஹிநாம் ।

அமுநா யதி³ வீக்ஷிதா ஸக்ரு’ச்ச²மு நாநாவித⁴மாதநோத்யஹோ ॥ 7॥
அநுபூ⁴தி ஸதீப்ராணபரித்ராணபராயணா ।
தே³வை: க்ரு’தஸபர்யா ஸா காலீ குர்யாச்சு²பா⁴நி ந:॥ 8॥
ய இத³ம் காலிகாஸ்தோத்ரம் படே²த்து ப்ரயத: ஶுசி: ।
தே³வீஸாயுஜ்யபு⁴க் சேஹ ஸர்வாந்காமாநவாப்நுயாத் ॥ 9॥
இதி காலிகாஸ்தோத்ரம் ஸம்பூர்ணம் ॥
ஜக³த³ம்பி³காஸ்தோத்ரம்

